
151. Guta Lag. Kap. 20.





Gangs eptir mann, ok limnar enkia i garþi, þa hafi til uppheldis
i garþi til atmelis laup rygar[1] ok annan korns um hwern manaþ,
en han ai doyr eþa giptis a-fran.  En þann kustr, sum henni
fylgir þar i garþ, þa taki slikan yr garþi, sum haan i qwam.
§ 6. Werþr kuna gipt i flairi garþa, ok far barn i flairum, þa
liauti so barn sum barn myþrni sitt, beþi aign ok oyra, ok bryþr
takin upp firir samsystrir sinar, hwat sum þar iru giptar eþa
ogiptar. § 7. Þa en kuna ir gipt af garþi miþ haim-fylgi, ok
gangs eptir hana, þa liauts atr i garþ sama, sum han af giptis.
þa en gangits[2] ier i þaim garþi, þa liauti nesta bloþ, hwat sum
heldr ier kerldi eþa qwindi; ok þoygin[3] qwindi lengra, þan
a fiarþa mann; iru beþi iem-ner, þa liauti þau kerldi. § 8. Þet
iru ok lag, et kuna liautr hogsl ok iþ eptir bonda senn.  Sitr
han lengr enkia i garþi miþ synum sinum [ok| gangs eptir syni
hennar, fyrr þan atta ar iru ut-gangin, þa taki mark penninga
um hwert ar miþan synir lifþu.  En giptis han fran barnum
sinum lifandum, þa hafi hogsl ok iþ ok ai maira. § 9. Enkia
þaun, sum barnalaus ir, þa hafi herbergi, en han will, i sama
garþi, sum han gipt ier i; þa en han ai will, þa hafi half-mark
penninga um hwert ar [til] siextan ara, ok taki upp eptir þi sum ar
liþa. § 10. En um qwinna lutu, þa liautr dotir eþa dotur-barn;
þa en ai iru þaun til, þa liautr systir eþa systur-barn; þa en
ekki ier þaira til, þa liautr faþur-systir eþa faþur-systur-barn;
þa en ekki ier þaira til, þa liauti nesta bloþ a fiarþa mann, ok
ai frammar.  Ier ai þet til, þa standr qwerrt i garþi miþ niþium.
Ier kerldi gangit sik, ok ier i qwinna lutu[4] kumit, hwat sum
heldr ier af bryþr eþa systr, ok iru beþin bloþs iem-ner, þa
liautin beþin. § 11. Brinna inni tweir feþgar, beþir i ainu husi,
drunkna beþir a ainu skipi, eþa falla beþir i ainu wigi, þa ier
systir iem-ner sum dotir. § 12. Warþa synir flairin eptir mann,
ok aukas af allum, kann gangas eptir neqwara, þa warin allir
iem-ner at lutum til fiarþa. § 13. Hwer sun sel sitt feþrni ok
af-hendis allu þi, sum innan staurs ier, wari skildr wiþr lutu
miþ niþium eþa bryþrum, ok wari i ogutniska manna wereldi,
en synir hans warin i lutum ok i lagum miþ niþium, en þair fa
atr þriggia marka laigi. § 14. Engin þysun far sik gyt til luta,
utan þi at ains, et hann hafi aþal-gutniskt beþi faþur ok moþur,
ok witri þegar miþ skri[5] i etar-manna skra, þar til et þriar
iru eptir sik allar Gutniskar, þa liautr sun ([6] þann þriþia lut
miþ niþium.  Far Gutniskr maþr þy-þarn wiþr Gutniska kunu,
ok gangs eptir hann, ok loyfir eptir sik þy-barn, syni ok dytrir,
þa skiptin þaun feþrnis-oyrum at hafþa-tali miþ aþal-dytrum,


	↑ B. rugar.

	↑ A. gangiz, B. gangit.

	↑ A. þaigin.

	↑ A. luta, jf. 20: 13.

	↑ B. skrifan.

	↑ Schlyt., A. þairi þriggiu lutu; men kanske borde man läsa þaira þriggia luta?

